
ҚАЗАҚСТАН РЕСПУБЛИКАСЫНЫҢ АТЫНАН
Ш Е Ш І М

2026 жылғы 3 маусым        № 4360-26-00-2/672 іс       Қызылорда қаласы

Қызылорда облысының мамандандырылған ауданаралық 
экономикалық соты құрамында:

төрағалық етуші судья О.И.Абдукаликовтың,
хатшылықта А.Үсенханқызы болып,
мобильді бейнебайланыс құрылғысы арқылы аудио-бейнежазба 

қолданылған ашық сот отырысында қойылған талап бойынша электронды 
форматтағы азаматтық істі қарады:

ТАЛАП ҚОЮШЫ:
«Қызылорда облысының мемлекеттік сатып алу басқармасы» 

коммуналдық мемлекеттік мекемесі 

ЖАУАПКЕР:
жеке кәсіпкер «Утепбергенова М» атынан әрекет етуші Утепбергенова 

Магрипа Муратовна 

ДАУДЫҢ НЫСАНАСЫНА ДЕРБЕС ТАЛАП МӘЛІМДЕМЕЙТІН 
ТАЛАП ҚОЮШЫНЫҢ ЖАҒЫНДАҒЫ ҮШІНШІ ТҰЛҒА: 

"Қазақстан Республикасы Қаржы министрлігі Мемлекеттік кірістер 
комитетінің Қызылорда облысы бойынша Мемлекеттік кірістер 
департаменті" республикалық мемлекеттік мекемесі

ТАЛАП ҚОЮШЫНЫҢ ТАЛАБЫ:
Өнім берушіні жосықсыз өнім беруші деп тану туралы

СОТҚА ҚАТЫСҚАНДАР:
талап қоюшының өкілі Д.Орманбек 
жауапкер М.М.Утепбергенова
үшінші тұлға өкілдері Б.Сулейменов, Г.Жангабылова 

СИПАТТАУ БӨЛІГІ:

2025 жылғы 18 қарашада Қызылорда облысының мемлекеттік сатып алу 
басқармасымен (әрі қарай - Басқарма) №15716709-1 «Жалағаш ауданы 
бойынша білім бөлімінің «Әл-Фараби атындағы №201 мектеп-лицейі» 
коммуналдық мемлекеттік мекемесі үшін балаларды тамақтандыруды 
ұйымдастыру бойынша қызметтер конкурсы ұйымдастырылған.



Аталған конкурсқа қатысуға 5 әлеуетті өнім беруші өтінім берген. Олар 
жеке кәсіпкерлер «Нұр», «Утепбергенова» Respectgroup, «Думан-Азамат» 
жауапкершілігі шектеулі серіктестігі, ЕмбаевСерикМынжасарович.

12 қаңтар 2026 жылғы қорытындылар туралы хаттамаға сәйкес жеңімпаз 
болып «Нұр» жеке кәсіпкері танылған, екінші орын алған әлеуетті өнім 
беруші «Утепбергенова» жеке кәсіпкері (бұдан әрі- Жауапкер).

Жауапкер қорытындылар туралы хаттамамен келіспей мемлекеттік 
сатып алу веб-порталы арқылы Басқармаға 13-14 қаңтар 2026 жылы 
№274540, 274560 шағымдар жолдаған.

Алайда, Басқарма тарапынан 19 қаңтар 2026 жылы №06-02/021 
шағымды қарау нәтижелері бойынша шағымды қанағаттандырудан бас тарту 
туралы шешім қабылданған.

Жауапкер Басқарманың қорытындылар туралы хаттамамен келіспей 
Қызылорда облысының мамандандырылған ауданарылық әкімшілік сотына 
шағымданған.

Бірінші сатыдағы сот тарапынан Қазақстан Республикасының Қаржы 
министрлігінің Мемлекеттік кірістер комитеті Қызылорда облысы бойынша 
мемлекеттік кірістер департаментінің Қызылорда қаласы бойынша 
мемлекеттік кірістер басқармасын (әрі қарай – Департамент) мүдделі тұрға 
ретінде тартты.

Департамент тарапынан сот отырысында жауапкер конкурсқа 
ұсынылған электронды-шот фактурасы ЭШФ ақпараттық жүйесіне 
тіркелмегені анықталған.

Сонымен қатар, Басқарманың 10.03.2026 жылғы №03-04/396 хатпен 
сұраныс жолданып, Департамент тарапынан 17.03.2026 жылы № МКД-13-
7/2206 хатпен жауапкердің №ESF-640524402545-20230328-09953873 
(мәртебесі кері қайтарылған), 28.03.2023 жылғы № ESF-640524402545-
20230328-1603626 ( мәртебесі жойылған) және 08.12.2023 жылғы №ESF-
640524402545-20231208-33110083 (мәртебесі жойылған) орнына басқа 
номерлі электронды шот-фактуралар (әрі қарай - ЭШФ) жазылғанын 
хабарлаған.

Нақтырақ айтқанда Қызылорда облысы бойынша мемлекеттік кірістер 
департаментінің мәліметіне сәйкес «Утепбергенова» жеке кәсіпкерінің 
жоғарыда аталған ЭШФ мәртебесі 08.12.2023 жылы «кері қайтарылған» және 
«жойылған» мәртебесіне өзгертілген.

Қазақстан Республикасы Қаржы министрінің 2025 жылғы 28 қазандағы 
№ 629 бұйрығымен бекітілген Шот-фактураны жазып беру қағидалары 13-
тармағының 5) тармақшасына сәйкес ЭШФ АЖ құжат айналымы процесінде 
ЭШФ кері қайтарып алу операциясы-ЭШФ жарамсыз деп тану болып 
табылады.

Сонымен қатар, жауапкер осы тектес жарияланған конкурстарға 
қатысып, конкурстық құжаттамаларына 28.03.2023 жылғы электронды-шот 
фактураларын ұсынған.

Талап қоюшы өнім берушіні жосықсыз өнімберуші деп тану туралы 
талап қоюымен сотқа жүгініп, жауапкердің білім беру ұйымдарында 



тәрбиеленетін және білім алатын балаларды тамақтандыруды қамтамасыз 
етуге байланысты жарияланған конкурстық құжаттамаларда дұрыс емес 
ақпарат беруіне байланысты өнім беруші «Утепбергенова» жеке кәсіпкерін 
жосықсыз өнімберуші деп тануды сұраған.

Жауапкерден талап қоюға жазбаша нысанда қарсы пікір түсіп, 
Қазақстан Республикасының «Білім туралы» Заңына және ҚР Білім және 
ғылым министрінің 31.10.2018 жылғы №598, 599 бұйрықтарымен бекітілген 
Қағидалармен реттелетінін.

Аталған Заңның 48-1-бабының 2-бөлігінің 2) тармағына сәйкес, өнім 
берушінің немесе әлеуетті өнім берушінің біліктілік талаптары бойынша 
анық емес ақпарат беру фактісі бойынша оны жосықсыз деп тану туралы 
талап қоюмен сотқа жүгіну тапсырыс берушіге міндеттелгенін.

Аталған конкурс бойынша тапсырыс беруші болып білім беру ұйымы - 
«Әл-Фараби атындағы №201 мектеп-лицейі» коммуналдық мемлекеттік 
мекемесі болып табылатынын.

Алайда, «Утепбергенова» жеке кәсіпкерін жосықсыз өнім беруші деп 
туралы талап қою арызы конкурсты ұйымдастырушы Қызылорда облысының 
мемлекеттік сатып алулар басқармасы тарапынан берілгенін.

Департамент тарапынан 17.03.2026 жылы № МКД-13-7/2206 хатпен 
«Утепбергенова» жеке кәсіпкерінің өтінімінде жұмыс өтіліне 2023 жылы 
«кері қайтарылған» және «жойылған» мәртебесіне өзгертілген ЭШФ ұсынған 
деген жауап алынған.

Осы жауап хатта мәлімделген ЭШФ-ң «Кері қайтарылған» және 
«жойылған» мәртебесіне Салық Кодексінен түсініктеме беруді және 
түзетілген (исправленный) берілгені жөнінде Департменттен анықтама 
беруді е-Өтініш арқылы сұрау салынғанын. 

Департаменттің 29.04.2026 №ЖТ-2026-01753703 жауабында хатта 
көрсетілген электронды шот фактуралар ЭШФ АЖ ақпараттық жүйеден 
алынған электронды шот-фактуралар тізіміне сәйкес №ESF-640524402545-
20230328-16036262 санды 28.03.2023 жылы және №ESF-640524402545-
20241017-48767362 санды ЭШФ 17.10.2024 жылы орнына түзетілген 
(исправленный) ЭШФ құрылып өзгертілген деп көрсетілген. Қызмет көрсету 
актісі №230001/01/7.27.03.2023 жылғы №ESF-640524402545-20231208-
33110083 санды ЭШФ 08.12.2023 жылы жазылып 12.10.2024 жылы ЭШФ бас 
тартылған, орнына ЭШФ №640524402545-20241017-48773212 санды ЭШФ 
17.10.2024 жылы электронды счет фактураға құрылып өзгертілген.

№ESF-640524402545-20230328-09953873 28.03.2023 жылы жазылып, 
02.12.2024 жылы ЭШФ салық төлеуші тарапынан кері қайтарып алынған,- 
дегенге қызмет көрсету актісі №230001/01/8 27.03.2023 жылы сомасы 
728573,80 теңге яғни, наурыз айы болғандықтан, бір айда екі ЭШФ 
берілгендіктен екіншісін есепке алмасада болатынын.

Сотта талап қоюшының өкілі Д.Орманбек талап қоюды 
қанағаттандыруды сұрап, өнім берушіні жосықсыз өнім беруші деп тануды 
сұраған. 



Жауапкер М.М.Утепбергенова талап қоюмен келіспей, қарсы пікірде 
көзделген уәждерді қолдап, талап қою арызы сотқа оған өкілеттігі жоқ 
конкурсты ұйымдастырушымен берілуіне байланысты, ЭШФ жалғандығы 
дәлелденбегенін көрсетіп талап қоюды қанағаттандырудан бас тартуды 
сұраған.

Үшінші тұлға Депаратмент өкілдері Б.Сулейменов, Г.Жангабылова 
№ESF-640524402545-20230328-16036262 санды 28.03.2023 жылы жазылған, 
алайда ЭШФ (ЭШФ статус Canceled/бас тартылған) бас тартылған орнына 
№ESF-640524402545-20241012-54950953 санды ЭШФ 12.10.2024 жылы 
жазылған, алайда ЭШФ бас тартылған орнына №ESF-640524402545-
20241014-40606771 санды ЭШФ 14.10.2024 жылы жазылған, алайда ЭШФ 
бас тартылған орнына №ESF-640524402545-20241017-48767362 санды ЭШФ 
17.10.2024 жылғы электронды шот-фактураға құрылып өзгертілген.  Келесі 
ЭШФ №ESF-640524402545-20231208-33110083 санды ЭШФ 08.12.2023 
жылы жазылған, алайда ЭШФ (ЭШФ статус Canceled/бас тартылған) бас 
тартылған орнына №ESF-640524402545-20241012-34396091 санды ЭШФ 
12.10.2024 жылы жазылған, алайда ЭШФ бас тартылған орнына №ESF-
640524402545-20241014-41086062 санды ЭШФ 14.10.2024 жылы жазылған, 
алайда ЭШФ бас тартылған орнына ESF-640524402545-20241014-41092992 
санды ЭШФ 14.10.2024 жылы жазылған, алайда ЭШФ бас тартылған орнына 
ESF-640524402545-20241014-40613851 санды ЭШФ 14.10.2024 жылы 
жазылған, алайда, ЭШФ бас тартылған орнына №ESF-640524402545-
20241017-48773212 санды ЭШФ 17.10.2024 жылғы электронды шот-
фактураға құрылып өзгертілген.

Сонымен қатар, №ESF-640524402545-20230328-09953873 санды ЭШФ  
28.03.2023 жылы жазылып 02.12.2024 жылы ЭШФ салық төлеуші тарапынан 
кері қайтарып алынған, орнына түзетулер енгізілмегенін көрсетті. 

УӘЖДЕУ БӨЛІГІ:

Қазақстан Республикасының «Білім туралы» 2007 жылғы 27 шілдедегі 
Заңының 2-бабының 3-бөлігінің 2-тармағына сәйкес Қазақстан 
Республикасының білім беру саласындағы заңнамасымен реттелген 
құқықтық қатынастарға мемлекеттік орта білім беру ұйымдарында, 
қосымша білім беретін мектептен тыс ұйымдарда білім алушыларды 
тамақтандыруды ұйымдастыру бойынша көрсетілетін қызметтерді, 
тауарларды, сондай-ақ мемлекеттік мектепке дейінгі ұйымдарда, жетім 
балалар мен ата-анасының қамқорлығынсыз қалған балаларға арналған білім 
беру ұйымдарында, техникалық және кәсіптік, орта білімнен кейінгі білім 
беру ұйымдарында тәрбиеленетін және білім алатын балаларды 
тамақтандыруды қамтамасыз етуге байланысты тауарларды сатып алу 
бөлігінде Қазақстан Республикасының мемлекеттік сатып алу туралы 
заңнамасының күші қолданылмайтыны бекітілген.

Қазақстан Республикасы Білім және ғылым министрінің 2018 жылғы 
31 қазандағы № 599 бұйрығымен «Мемлекеттік орта білім беру 



ұйымдарында, мектептен тыс қосымша білім беру ұйымдарында білім 
алушыларды тамақтандыруды ұйымдастыру бойынша көрсетілетін 
қызметтерді, тауарларды, сондай-ақ мемлекеттік мектепке дейінгі 
ұйымдарда, жетім балалар мен ата-анасының қамқорлығынсыз қалған 
балаларға арналған білім беру ұйымдарында, техникалық және кәсіптік, орта 
білімнен кейінгі білім беру ұйымдарында тәрбиеленетін және білім алатын 
балаларды тамақтандыруды қамтамасыз етуге байланысты тауарларды 
жосықсыз берушілердің (әлеуетті өнім берушілердің) тізбесін қалыптастыру 
қағидалары» (әрі қарай – Қағида) бекітілген.

Осы Қағидада мемлекеттік орта білім беру ұйымдарында, мектептен 
тыс қосымша білім беру ұйымдарында білім алушыларды тамақтандыруды 
ұйымдастыру бойынша көрсетілетін қызметтерді, тауарларды, сондай-ақ 
мемлекеттік мектепке дейінгі ұйымдарда, жетім балалар мен ата-анасының 
қамқорлығынсыз қалған балаларға арналған білім беру ұйымдарында, 
техникалық және кәсіптік, орта білімнен кейінгі білім беру ұйымдарында 
тәрбиеленетін және білім алатын балаларды тамақтандыруды қамтамасыз 
етуге байланысты тауарларды жосықсыз берушілердің (әлеуетті өнім 
берушілердің) тізбесін қалыптастыру тәртібін айқындалған.

Тізбе осы Қағидаларға қосымшаға сәйкес электрондық нысанда қазақ 
және орыс тілдерінде қалыптастырылады және конкурс жеңімпазы деп 
таныған жағдайда шарт жасасудан жалтарған; олармен жасалған шарт 
бойынша өз міндеттемелерін орындамаған немесе тиісінше орындамаған; 
біліктілік талаптары бойынша дұрыс емес ақпарат берген өнім берушілер 
(әлеуетті өнім берушілер) туралы мәліметтерді қамтиды.

Қағиданың 5-тармағында конкурсты ұйымдастырушы (тапсырыс 
беруші) осы Қағидалардың 4-тармағының 1), 2), 3)-тармақшаларында 
қарастырылған жағдайларда мемлекеттік орта білім беру ұйымдарында, 
мектептен тыс қосымша білім беру ұйымдарында білім алушыларды 
тамақтандыруды ұйымдастыру бойынша көрсетілетін қызметтерді, 
тауарларды, сондай-ақ мемлекеттік мектепке дейінгі ұйымдарда, жетім 
балалар мен ата-анасының қамқорлығынсыз қалған балаларға арналған білім 
беру ұйымдарында, техникалық және кәсіптік, орта білімнен кейінгі білім 
беру ұйымдарында тәрбиеленетін және білім алатын балаларды 
тамақтандыруды қамтамасыз етуге байланысты тауарларды беруші (әлеуетті 
берушінің) тарапынан бұзушылық фактілерін білген күнінен бастап 
күнтізбелік отыз күннен кешіктірмей өнім берушіні жосықсыз өнім беруші 
деп тану туралы сотқа жүгінетіні көрсетілген.

Қазақстан Республикасы Білім және ғылым министрінің 2018 жылғы 
31 қазандағы №598 бұйрығымен білім алушыларды тамақтандыруды 
қызметтерін сатып алу бөлігінде құқық қатынастарын реттейтін 
«Мемлекеттік орта білім беру ұйымдарында, мектептен тыс қосымша білім 
беру ұйымдарында білім алушыларды тамақтандыруды ұйымдастыру, 
сондай-ақ мемлекеттік мектепке дейінгі ұйымдарда, жетім балалар мен ата-
анасының қамқорлығынсыз қалған балаларға арналған білім беру 
ұйымдарында, техникалық және кәсіптік, орта білімнен кейінгі білім беру 



ұйымдарында тәрбиеленетін және білім алатын балаларды тамақтандыруды 
қамтамасыз етуге байланысты тауарларды сатып алу қағидаларының» 7-
қосымшасының (көрсетілетін қызметті жеткізушіні таңдау өлшемшарттары) 
ескертпесінде 1-тармақ бойынша конкурс өткізілетін тиісті аймақта 
ағымдағы жылдың өткен 7 жылдағы жұмыс тәжірибесінің болуы бір қатар 
құжаттармен қоса міндетті түрде ЭШФ-мен расталатыны айқындалған.

Сотта анықталғандай, талап қоюшы өнім берушіні жосықсыз өнім 
беруші деп тану туралы талап қоюымен Қағидада көзделген 30 күндік мерзім 
ішінде сотқа жүгінген. 

Іс-құжаттарына қарағанда, жауапкер «Утепбергенова» атынан әрекет 
етуші Утепбергенова Магрипа Муратовнаның №ESF-640524402545-
20230328-09953873 (мәртебесі кері қайтарылған), 28.03.2023 жылғы № ESF-
640524402545-20230328-1603626 (мәртебесі жойылған) және 08.12.2023 
жылғы №ESF-640524402545-20231208-33110083 (мәртебесі жойылған) 
орнына басқа номерлі электронды шот-фактуралар жазылған. Бұл мән-
жайлар Департаменттің жауабымен бекітілген. 

Ал, жауапкер конкурсқа қатысу кезінде біліктілік талаптары бойынша 
№ESF-640524402545-20230328-09953873 (мәртебесі кері қайтарылған) 
электрондық шот фактураны ұсынған.

Тиісінше, жауапкер тарапынан конкурстық құжаттамада дұрыс емес 
ақпарат берілгені анықталған.

Жауапкер «Утепбергенова» атынан әрекет етуші Утепбергенова 
Магрипа Муратовна жеке кәсіпкері конкурсқа қатысуға өтінімде 
(қосымшада) заңнамада көзделген бұзушылықтардың жоқтығын және өзге де 
сипаттамасы туралы дұрыс емес мәліметтер бергені үшін жауапкершілігі, 
сондай-ақ Қазақстан Республикасының қолданыстағы заңнамасында 
көзделген өзге де шектеулер туралы хабардар етілгенін электронды 
қолтаңбасын қою арқылы растаған. 

Сәйкесінше жауапкер конкурстық құжатында ұсынған құжаттардың 
шынайылығына жауап береді.

Жауапкермен ұсынылған электрондық шот фактура құжаты біліктілік 
талаптары болып саналатын жұмыс тәжірибесі бөлігіне кіреді.

Ал, Қазақстан Республикасының Қаржы министрінің 2025 жылғы 28 
қазандағы №629 бұйрығымен бекітілген «ЭШФ-ның ақпараттық жүйесінде 
электрондық нысандағы шот-фактураларды жазып беру» қағидасының (әрі 
қарай-Қағида) 13-тармағының 5) тармақшасына сәйкес, ЭШФ кері қайтарып 
алу операциясы ЭШФ-ны жарамсыз деп тану болып табылады.

Қағида талаптарына сәйкес біліктілік талаптары бойынша дұрыс емес 
ақпарат берген өнім берушілер жозықсыз өнім берушілер тізбесіне сот  
шешімімен енгізіледі.

Сонымен қатар, жауапкердің талап қою арызы сотқа оған өкілеттігі 
жоқ конкурсты ұйымдастырушымен берілгені жөнінде уәжін сот негізсіз деп 
санайды. 



Себебі, Қағиданың 5-тармағында конкурсты ұйымдастырушы өнім 
берушіні жосықсыз өнім беруші деп тану туралы сотқа жүгінетіндігі нақты 
айқындалған. 

Бұндай жағдайда жауапкерді дұрыс емес ақпарат бергені үшін білім 
беру ұйымдарында тәрбиеленетін және білім алатын балаларды 
тамақтандыруды қамтамасыз етуге байланысты жосықсыз өнім беруші деп 
тануға толық негіз бар деп сот санайды.

Сондықтан талап қою қанағаттандыруға жатады.
АПК-нің 117-бабына сәйкес жауапкерден мемлекет пайдасына 2 162 

теңге көлемінде мемлекеттік баж сомасы өндірілуге жатады.

ҚАРАР БӨЛІГІ:

АПК-нің 223-226-баптарын басшылыққа алып, сот

ШЕШІМ ЕТТІ:

Талап қоюшы «Қызылорда облысының мемлекеттік сатып алу 
басқармасы» коммуналдық мемлекеттік мекемесінің жауапкер 
««Утепбергенова М» атынан әрекет етуші Утепбергенова Магрипа 
Муратовна жеке кәсіпкерін жосықсыз өнімберуші деп тану туралы талап 
қоюы қанағаттандырылсын.

Жауапкер «Утепбергенова М» атынан әрекет етуші Утепбергенова 
Магрипа Муратовна жеке кәсіпкері анық емес ақпарат беруіне байланысты 
жосықсыз өнім беруші деп танылсын.

Жауапкер «Утепбергенова М» атынан әрекет етуші Утепбергенова 
Магрипа Муратовна жеке кәсіпкерінен мемлекет пайдасына сот шығыны 
мемлекеттік баж сомасы 2 162 (екі мың бір жүз алпыс екі) теңге өндірілсін.

Шешімге наразы жақ шешім түпкілікті нысанда шығарылған күннен 
бастап, ал сот талқылауына қатыспаған тұлғалар өздеріне шешімнің 
көшірмелері жіберілген күннен бастап бір ай ішінде Қызылорда облысының 
мамандандырылған ауданаралық экономикалық соты арқылы Қызылорда 
облыстық сотының азаматтық істер жөніндегі сот алқасына, АПК-нің 403, 
404-баптарының талаптарын сақтай отырып, апелляциялық шағым беруге, 
прокурор апелляциялық өтінішхат келтіруге құқылы.

Судья                                                                               О.И.Абдукаликов


